
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՄԱՅԻՍԻ 13-Ի N 744-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՆԱԽԱԳԾԻ
       
	1. Տարածքային կառավարման և ենթակառուցվածքների նախարարություն
	15.05.2024 թ.

	
	ԳՍ/15.3/15616-2024

	«Հայաստանի Հանրապետության կառավարության 2021 թվականի մայիսի 13-ի N 744-Ն որոշման մեջ փոփոխություն կատարելու մասին» ՀՀ կառավարության որոշման նախագիծը քննարկվել է ՀՀ մարզպետների աշխատակազմերի հետ։
	Քննարկման արդյունքներով տեղեկացնում ենք, որ դիտողություններ և առաջարկություններ չունենք։
	 

	2. Կրթության տեսչական մարմին
	10.05.2024 թ.

	1) 
	01/05.1/403-2024

	Նախագծի՝
1. նախաբանում «հոդվածների 1-ին մասերով» բառերը փոխարինել «հոդվածներով» բառով:
	 Ընդունվել է

	2. Հավելվածի՝
1) 1-ին կետից «կազմող նորմատիվ իրավական ակտ» բառերը հանել,
2) 1-ին կետը «ծավալը» բառից հետո լրացնել «,» կետադրական նշանով,
3) 2-րդ և 4-րդ կետերից հանել «նախադպրոցական կրթության պետական կրթական» բառերը,  
4) 6-րդ կետում «գիտելիքի» բառը փոխարինել «գիտելիքների» բառով,
5) [bookmark: _Hlk165715775]7-րդ կետի 2-րդ ենթակետում և 9-րդ կետի 1-ին նախադասության մեջ «մոտիվացիոն (շարժառիթային)» բառերը փոխարինել «շարժառիթային (մոտիվացիոն)» բառերով (համաձայն «Նորմատիվ իրավական ակտերի մասին» օրենքի 10-րդ հոդվածի պահանջների),
6) [bookmark: _Hlk165720570]9-րդ կետի 3-րդ նախադասության մեջ «ձևեր» բառը փոխարինել «ձևերում» բառով,
7) 12-րդ կետի 2-րդ նախադասության մեջ «ստույգությունը» բառը փոխարինել «իսկությունը» բառերով,
8) 15-րդ կետի 2-րդ նախադասության մեջ «անվանումներ» բառը փոխարինել «անվանումները» բառով, ինչպես նաև վերջին նախադասությունը շարադրել հետևյալ խմբագրությամբ. «Հասկանում է շրջակա միջավայրի պահպանման գործում սեփական դերը, նշանակությունը, մասնակցում է այդ գործընթացին և դրսևորում խնայողական վերաբերմունք:»,
9) 16-րդ կետի 1-ին նախադասությունից հանել «վարման» բառը, 7-րդ նախադասությունից՝ «որոշ» բառը, իսկ 5-րդ նախադասության «բարոյակամային որակներ» բառակապակցության իմաստային հատկանիշները հստակեցնել,
10)  17-րդ կետում «դրեսորում» բառը փոխարինել «դրսևորում» բառով,
11)  20-րդ կետի 1-ին ենթակետի «է» պարբերությունում «գլորած» բառը փոխարինել «գլորված» բառով,
12)  21-րդ կետի 3-րդ ենթակետի «բ» պարբերությունում «կանոնների» բառը փոխարինել «կանոններին» բառով,
13)  22-րդ կետի 1-ին ենթակետի «գ» պարբերությունում «դեմքեր, առարկաներ» բառերը փոխարինել «դեմքերը, առարկաները» բառերով,  6-րդ ենթակետի «գ» պարբերությունում «ստեղծագործականություն» բառը փոխարինել «ստեղծագործական մոտեցում» բառերով,
14)  23-րդ կետի 2-րդ ենթակետի «ե» պարբերությունում «գիտի» բառից հետո լրացնել «իր» բառով,
15)  33-րդ կետում, 34-րդ կետի 2-րդ ենթակետում և 37-րդ կետում «երեխայի» բառերը փոխարինել «սանի» բառերով,
16)  41-րդ կետում «մանկավարժների» բառը փոխարինել «մանկավարժական աշխատողների» բառերով,
17)  42-րդ կետում «ձեռնարկներ» բառը փոխարինել «ձեռնարկները» բառով,
18)  5-րդ մասի վերնագրում «ՍԱՆԵՐԻՆ» բառը փոխարինել «ՍԱՆԵՐԻ» բառով,
19)  44-րդ կետի 6-րդ ենթակետում «զբոսանքների» բառը փոխարինել «զբոսանքի» բառով:
	
1) ՉԻ ընդունվել. կհակասի «Նախադպրոցական կրթության մասին» օրենքի 3-րդ հոդվածի 1-ին մասի, 2-րդ կետի սահմանմանը:
Ընդունվել են























	3. Առողջապահության նախարարություն
	15.05.2024 թ.

	
	ԱԱ/03.2/14113-2024

	7-րդ մասի 9-րդ կետը «ֆիզիկական կուլտուրայի» բառերից հետո լրացնել «և առողջության պահպանմանը միտված» բառերով,
	Ընդունվել է

	12-րդ մասը «Հարցադրումներով փորձում է հստակեցնել տեղեկատվության ստույգությունը։» բառերից հետո լրացնել «Գիտակցում է ստույգ աղբյուրներից օգտվելու կարևորությունը: Պահպանում է մեդիա գործիքներից օգտվելու ժամանակակարգը:» բառերով,
	Ընդունվել է

	16-րդ մասը «Ֆիզիկական կուլտուրայի» բառերից հետո լրացնել «և առողջության պահպանմանը միտված» բառերով,
	Ընդունվել է

	16-րդ մասը մինչև «Գիտակցում է ֆիզիկական վարժությունների առողջարարական նշանակությունը,» բառերը ներկայացնել հետևյալ խմբագրությամբ. «16. Ֆիզիկական կուլտուրայի և առողջության պահպանմանը միտված  կարողունակություն՝ սանը պատկերացում ունի առողջ սննդի, առողջ ապրելակերպի վարման հիմնական կանոնների՝ օրգանիզմի կոփման, օրվա կանոնակարգի, հիգիենիկ կանոնների,  ճիշտ կեցվածքի պահպանման մասին: Կարողանում է տարբերակել առողջ ու անառողջ սննդակարգերը, ցուցաբերում է առողջ սնունդ ընտրելու կարողությունը` սեփական ալերգիաների և ընդհանուր առողջության պահպանման համատեքստում: Հասկանում է անվտանգ կենսակերպ պահպանելու կարևորությունը: Դրսևորում է մերժողական վերաբերմունք վնասակար սովորությունների, մասնավորապես ծխախոտի և հարարժեք արտադրանքի և ալկոհոլի օգտագործման վերաբերյալ:»,
	Ընդունվել է

	24-րդ մասի 4-րդ կետի գ) ենթակետը «դրսևորում է առողջ ապրելակերպի» բառերից առաջ լրացնել «Պատկերացում ունի առողջ ու անառողջ սննդակարգերի վերաբերյալ, հասկանում է անվտանգ կենսակերպի  կարևորությունը,» բառերով,
	Ընդունվել է մասնանի. հաշվի են առնվել սաների տարիքային առանձնահատությունները

	24-րդ մասի 5-րդ կետի գ) ենթակետը «տարբերակում է առողջ և անառողջ սնունդը,» բառերից հետո լրացնել «պատկերացում ունի սեփական սննդային ալերգիաների և առողջության վրա սննդի ճիշտ ընտրության ազդեցության վերաբերյալ,» բառերով,
	Ընդունվել է մասնանի. հաշվի են առնվել սաների տարիքային առանձնահատությունները

	24-րդ մասի 6-րդ կետի գ) ենթակետից «ունի տարրական պատկերացումներ առողջ սննդակարգի» բառերից հետո հանել «հանգստի վերաբերյալ» բառերը և լրացնել «վերաբերյալ, կարողանում է խուսափել այնպիսի սննդամթերքի օգտագործումից, որի հանդեպ ունի սննդային ալերգիա և դրսևորում է առողջ սննդակարգի հանդեպ դրական վերաբերմունք» բառերով,
	Ընդունվել է

	24-րդ մասի 6-րդ կետի է) ենթակետից «գիտելիքներ վնասակար սովորությունների» բառերից հետո հանել «դրանց հետևանքների մասին» բառերը և լրացնել «, այդ թվում ծխախոտի և համարժեք արտադրանքի օգտագործման և ալկոհոլի չարաշահման վտանգավոր  հետևանքների մասին, դրսևորում է մերժողական վերաբերմունք դրանց նկատմամբ.» բառերով,
	Չի ընդունվել. նշված տարիքային խմբում նպատակահարմար չէ առհասարակ անդրադառնալ ծխախոտի և համարժեք արտադրանքի օգտագործմանը և ալկոհոլի չարաշահմանը

	24-րդ մասի 6-րդ կետը լրացնել ժբ) ենթակետով հետևյալ բովանդակության.
«ժբ. ժբ. Դրսևորում է քնի, հանգստի և 
աշխատանքի հիգիենիկ կանոնների պահպանման կարողություն: Պահպանում է մեդիայի գործիքների օգտագործման ժամանակ հիգիենայի կանոնները:»,
	Ընդունվել է

	32-րդ մասի 6-րդ կետը  «Ֆիզկուլտուրա» բառից հետո լրացնել «և առողջ ապրելակերպ» բառերով,
	Չի ընդունվել. ծրագրային բաղադրիչի անվանումը «Ֆիզկուլտուրա» է

	33-րդ մասի 1-ին կետը  «) ֆիզիկական ակտիվության» բառից հետո լրացնել «և առողջության պահպանմանը միտված վարքագծի» բառերով:
	Ընդունվել է

	Միաժամանակ, նախագծում առողջության պահպանմանը և առողջ ապրելակերպին վերաբերող բոլոր ենթակետերում  ներառել վարակների կանխարգելման վարքագծի վերաբերյալ ձևակերպումներ:  
	Ընդունվել է

	4. Աշխատանքի և սոցիալական հարցերի նախարարություն
	16.05.2024 թ.

	
	ՆՄ/ԱՀ-1-1/16112-2024

	 «Հայաստանի Հանրապետության կառավարության 2021 թվականի մայիսի 13-ի N 744-Ն որոշման մեջ փոփոխություն կատարելու մասին» ՀՀ կառավարության որոշման  նախագծի վերաբերյալ ՀՀ աշխատանքի և սոցիալական հարցերի նախարարությունը դիտողություններ և առաջարկություններ չունի: 
	

	5. Երևանի քաղաքապետարան
	08.05.2024 թ. 

	
	01/77598-24

	«Հայաստանի Հանրապետության կառավարության 2021 թվականի մայիսի 13-ի 
N 744-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ` դիտողություններ և առաջարկություններ չկան:
	

	6. Արդարադատության նախարարություն
	06.07.2024 թ.

	
	//22138-2024

	Նախագծի 2-րդ կետի համաձայն՝ «Սույն որոշումն ուժի մեջ է մտնում պաշտոնական հրապարակմանը հաջորդող օրվանից»:
Հաշվի առնելով այն հանգամանքը, որ Նախագծով նախատեսվում է ամբողջությամբ նոր խմբագրությամբ շարադրել Հայաստանի Հանրապետության կառավարության 2021 թվականի մայիսի 13-ի «Նախադպրոցական կրթության պետական կրթական չափորոշիչը հաստատելու մասին» N 744-Ն որոշման հավելվածով հաստատված նախադպրոցական կրթության պետական կրթական չափորոշիչը և ղեկավարվելով «Նորմատիվ իրավական ակտերի մասին» օրենքի 23-րդ հոդվածի 2-րդ մասի դրույթներով, որոնց համաձայն՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը, անհրաժեշտ է վերանայել Նախագծի 2-րդ կետով նախատեսված Նախագծի ուժի մեջ մտնելու ժամկետը՝ սահմանելով ուժի մեջ մտնելու ավելի ուշ ողջամիտ ժամկետ, հնարավորություն ընձեռելով նախադպրոցական ուսումնական հաստատություններին իրենց վարքագիծը համապատասխանեցնելու Նախագծով սահմանվող պահանջներին:

	Ընդունվել է



